
Ni kawonu en saunipong tounlang Kapriel pakadarala
sang ren Kot ong nan kanim en Kaliläa eu, me ad a 
Nasaret, Ren seripein makelekel amen, me kisin nin
ong ol amen, me mar a Iosep, kisan kadaudok en
Dawid; seripein makelekel o adaneki Maria. 



A tounlang masani ong i: Maria, ender 
masak, pwe komui me konekonelar
ren Kot. A kilang, komui pan 
liseanda o naitikeda seri ol amen, a 
komui pan ki ong mar a Iesus. 
Nan i me pan lapalap, o a pan 
maraneki Sapwilim en Kaun
lapalap, o Kaun Kot pan kotiki
ong i mol en sam a Dawid. O a pan 
kakaunda kadaudok en Iakop
kokolata, o sapwilim a wei sota
pan imwila. 



Maria ap masani ong tounlang o: 
Daduen mepukat pan kak wiaui, aki
i sasa ol amen? Tounlang o kotin
sapeng masani ong i: Ngen saraui
pan kotin ti po omui o roson en
Kaun lapalap pan kipa
komui di, i me saraui
o, me pan ipwi sang 
komui, pan 
maraneki: 
Sapwilim en Kot. 



I ran oko Maria madang kotila pon nana o 
nan kanim en Iuda eu, Ap pedelong ong nan 
im en Sakarias o ranamau ong Elisapet. 
Kadekadeo Elisapet lao
ronger en Maria a 
ranamau ong i, seri o 
ap mokideda nan 
kaped a; a Elisapet ap 
direkila Ngen saraui, 
O ngil laudeda
masani: Komui meid
pai ren li akan, o meid
iasanai ipwin kupur
omui! 



Nan iet duen Kristus a kotin ipwidier: Ni ansau me in a 
Maria kisin nin ong Iosep, 
a diarokadar, me a 
liseanekier Ngen saraui
mon ara tu pena. A a 
warok Iosep ol pung
amen, ap sota men 
kanamenokala i, ap 
kupukupura, en
rir muei sang i. 



A ni a kotin madamadaue duen mepukat, kilang, 
tounlang en Kaun o pwara dong i ni a aliman masani: 
Iosep nain Dawid koe, der masak, en ale 
om warok Maria, pwe Ngen saraui me a 
lisean kidar. A pan kaipwiedi seri ol
amen, me koe pan ki ong mar a Iesus, 
pwe a pan dorela sapwilim a aramas
akan sang nin dip arail. 



Iosep lao pirida sang a saimok, ap kapwaiadar, me 
tounlang en Kaun o kotin kakalik ong i o apapwali a 
likond. A ap sota pweidi re a, lao a 
kaipwiedier sapwilim a meseni
ol, ap kotiki ong mar a Iesus.



A kadekadeo ni ran oko nanmarki Aukustus masani, 
toun sap akan pan wadawad pena. Amen amen 
koieilang udan sap we, 
pwen iang wadawad. 



Iosep ari pil kotila sang Nasaret nan Kaliläa, kotilang
Iudäa nan kanim Petleem, me udan kanim en Dawid, 
pwe i kisan kadaudok
en Dawid, Pwen wadawad
iangaki Maria, 
me kisin nin
ong i o me 

lisean. 



Kadekadeo ira lao kot
wasa o, a ansau ap leler
pwen naitik. 



I ari naitikeda na meseni men, ap kitimki pena likau en
seri kai, o pwilikidi ong nan deun kamanga man, aki im
en kairu a koitalar. 



Silepan sip kai mi nan sap o sinsila ar pwin sip ni pong. 
A kilang, tounlang en Kaun amen pwara dong ir, o 
lingan en Kaun dakar irail ada, ir ari

masapwekadar kaualap. 



A tounlang o masani ong irail: Komail der masak, kilang, 
i wa dong komail rongamau, me pan kaperenda aramas
karos. Pwe Saunkamaur ipwidi ong

komail ran wet nan kanim
en Dawid 
iei Kaun
Kristus. 



A iet kilel ong komail: Komail pan diar
seri o a kidikidiki pena likau en seri o 
wonon nan deun kamanga man. 



A madang pwin en tounlang ngederenia mi ren tounlang
o, me kapinga Kot masani: Kapinga ong
Kot wasa ileile o sappa en popol; 

o aramas konekonelar! 



Kadekadeo tounlang kan lao kotila sang ir, 
kotidala nanlang, silepan sip akan ap inda
nan pung arail: Kitail pan kola Petleem
pwen kilang me wiauier wasa o, me Kaun 

o kotin kasale ong kitail er. 



Irail ari madangedo, ap diaradar Maria i
Iosep o seri o, a wonon nan deun
kamanga man. Irail lao kilanger, rap 
kalok sili me re kasokasoi ong ir duen

kisin seri o.   



A Iesus lao ipwidier
Petleem nan Iudäa
ni muein nanmarki
Erodes, kilang ol
lolekong kai 
ap pwarado

sang ni mas en Iang ko dong 
Ierusalem, kalelapok: Ia Nanmarki
en Sus akan, me apton ipwidier, 
kotikot ia? Pwe se kilanger a usu ni
sap en mas en lang ap pwarado, 
pwen pongi i. 



Erodes ap kawai pena ol
lolekong kan, kalelapok
mau re ’rail ansau o, me 
usu o pwarado. I ari
porone ir alang Petleem
masani: Komail kowei
raparapaki mau seri o; a 
komail lao diaradar, en
kaireki dong ia, pwe i en pil
kola pongi i. 



Irail lao ronger nanmarki o ap koieila. A kilang usu o, 
me irail kilanger nan sap en mas en lang, ti ong mo

’rail, a lao udi ong wasa o, me seri
pwelel kotikot ia.



Irail lao pedelong ong nan im o, re ap masanier seri
pwelel o in a Maria, re ap kaipokedi o pongi i, o

kapwaredar arail kapwa kan, ap 
mairongki ong i kold, o men 
pomau, o mire. Kot ap kotin
pangoki ong irail ni arail

auramen, en der 
purelang Erodes, 
re ap weidwei ni
apot al purelang
sap arail. 



Irail lao samalar, kilang
tounlang en Kaun amen 
ap pwara dong ren Iosep 
ni a aliman masani: 
Paurida, ale seri pwelel
en o in a tangwei lang 
Äkipten o kaukauson
wasa o, I lao kaire kin 
uk, pwe Erodes pan 
rapaki seri

pwelel o pwen kamatala. 



I ari kipada, aleer seri pwelel
o in a ni pong, kotilang
Äkipten; O kaukauson ia, lao
en Erodes a matala, pwen
pwaida, me lokido sang 
Kaun o, ren saukop o 
me masani: Sang nan 
Äkipten me I ekeredo
nai ol o. 



Erodes lao mangier, me a 
sarokidier ol lolekong kan, ap 
ongiong kidar kaualap o 
poronelan, kamela seri ol karos, 
me mi Petleem o nan sap salong
karos, me saunpar riau o tikitik
sang, duen ansau me a kalelapok

mau ren 

me lolekong kan.



A Erodes lao matalar, kilang
tounlang en Kaun amen ap 
pwara dong ren Iosep nan 
Äkipten ni a aliman, Masani: 
Paurida ale seri pwelel en o

in a, ko wong nan sap
en Israel, pwe irail
melar, me rapaki, pwen
kamela seri pwelel o. 



A lao mangi, me Arkelaus kaunda Iudäa wiliandi sam a 
Erodes, ap lan 
kotilang wasa o. Kot ap 
kotin pangoki ong i ni a 
aliman, ap 
kotilang

sap en Kaliläa kai. 
O kotido kotikot nan kanim eu me 
adaneki Nasaret, pwen pwaida, me 
lokido ren saukop akan: A pan maraneki
men Nasaret.



Pwe iet duen Kot kotin kupura sappa, 
me a kotikidoki sapwilim a Ieros, 

pwe karos, me posonla i, 
ender salongala, a en
aneki maur soutuk. 



Men Rom 3:23
Pwe sota lipilipil, karos me wiadar dip o sota kak konodi

lingan en Kot. 

Men Rom 6:23
Pwe pwain en dip mela, a pai en mak en Kot maur soutuk

ren Kristus Iesus atail Kaun.

Men Ipru 9:27
A duen a kileledier ong aramas akan, en mela pan mepak, 

a muri kadeik o, 



Men Episus 2:8,9
Pwe ni poson komail kamaur kilar mak; a kaidin pweki pein 

komail, a pai eu ren Kot, Kaidin ki wiawia kan, pwe sota
amen en aksuaiki. 

Men Rom 10:9,10
Pwe ma koe pan kadedeki au om Iesus, me i me Kaun, ap 

poson nan mongiong om, me Kot kotin kaiasadar i sang 
ren me melar akan, koe ap pan doro kila. Pwe poson kin 
tapi sang nan mongiong o, pwen pung kila, o kadede kin 

tapi sang nan au o, pwen maur kila. 



Ioanes 3:16,17
Pwe iet duen Kot kotin kupura sappa, me a kotikidoki

sapwilim a Ieros, pwe karos, me posonla i, ender 
salongala, a en aneki maur soutuk. Pwe Kot me kotin

porone dong sappa sapwilim a Ol, kaidin en kadeikada
sappa, a pwe sappa en kamauri kila i. 

1 Ioanes 5:11-13
A iet kadede o: Kot me kotiki ong kitail er maur soutuk; a i

song en maur mi ren sapwilim a Ol. Me aneki Na, i me 
aneki maur, a me sota aneki Sapwilim en Kot, a pil sota
aneki maur. Mepukat i inting wong komail er, pwe komail
en asa, me maur soutuk mi re omail, a komail, me poson

mar en Sapwilim en Kot. 

